
Umpetan Jroning Kemben
ANGGER neng crita dudu

hoaks, pejuang anak buahe Pa-
ngeran Diponegro sing neng
Banyumas nalika semana, Singa-
dipa, kuwe duwe juru slamet se-
kang rangketan tukang jajah Lan-
da, kanthi dalan umpetan ing jron-
ing kemben. Artine, cara ngumpet
nalika diburu Landa, dheweke
pindhah-pindhah umpetan neng
nggone umah-umahe wong
wadon (kemben) sing seneng
karo dheweke lan gelem dibojo.

"Angger Mulyono kerja terus-
terusan neng IKN ngasi siki,
kayane ya anu umpetan kon ora
ketemu para tukang dhemo sing
ora rampung-rampung neng

Jakarta. Inyong tah maras, aja-aja
goli kerja neng IKN nglewihi
sekang tanggal 20 Oktober 2024
ngesuk. Angger tetep kerja bae
neng tanggal 21, 22, 23 Oktober
ngesuk, lha... serah-terima ja-
batan karo Prabowo kapan, ya?
Mbangkane inyong kepengin
banget maring Solo, merga iny-
ong wong Banyumas, kepengin
sowan maring umah anyare
Mulyono nalika wis ora dadi
Lurah," kandhane Wirya Pantek
neng jublegan wong telu kaya bi-
asane. Neng kono ana Mbekayu
Yati Gutheng sing lagi ngudhek
cangkir kopi nggo Karto
Ngethether sing wis ngedhepeng

sila neng bale-bale umah esuk.
"Padha. Inyong bae niat

nebeng Rika maring Solo koh,

Kang Wirya. Lha, Kaesang karo
bojone baen olih nebeng pesawat
luks maring Amerika koh, mosok

inyong nebeng mobil wong
tuwane Rika ora olih? Inyong
nebeng Rika, ora melu ya ora pa-
pa, Kang Wirya. Mengko tek om-
prengna sisan kanggo wong-
wong sing uga kepengin sowan
maring pensiunan presiden neng
Solo. Sing melu kon bayar, tekan
umahe pensiunan presiden, ba-
line olih amplop. Asyik... ngodhe
ndhupak nyikut, Kang," Semaure
Karto Ngethether tetep nganggo
karakter khas, hobi njaluk-njaluk
alias clamit.

Mbekayu Yati krungu, mulane
dheweke banjur clathu, "Nebeng-
nebeng raimu rangsak. Gyeh
Karto, sing jenenge nebeng kuwe

inyong melu, goblog! Angger iny-
ong ora melu selaku sing duwe
mobil, Rika ya nyilih jenenge.
Mobile inyong dudu mobil rental.
Rika nebeng, ya mayuh.
Romantis biasa ikih, rokok man-
gan gratis. Sing penting angger
tekan umah pengsiunane Jokowi
lan ketemu Mulyono aja takon
Fufu Fafa, Pupu Papa, ya?
Kadher Rika dhudha penganggu-
ran ikih. Tekan siki langka wong
wadon sing ngundang Rika papa,
mbok? Pupu Mama tah ana.
Mama Yati pupune mung kusus
nggo Kangmas Wirya Pantek sing
gagah perkasa sedunia akerat." 

